
EIN DYFODOL 
NI  YDYW 

23 i 26 Mai 2019
Cynhelir etholiadau nesaf Senedd Ewrop o 

Trwy bleidlais uniongyrchol, bydd dinasyddion yr Undeb Ewropeaidd 
yn ethol 750 Aelod o’r Senedd (ASE)  fydd yn ffurfio bywyd yn yr 
Undeb Ewropeaidd am eu tymor o bum mlynedd . . . a thu hwnt! 
23 Mai yw diwrnod yr etholiad yn y DU (neu trwy bleidlais bost cyn 
y dyddiad hwnnw). Bydd y 73 ASE a etholir o’r DU (gan gynnwys 
4 o Gymru) yn eistedd hyd nes y bydd y DU yn cwblhau’r broses 
o ymadael â’r UE. Byddant yn cyfrannu’n llawn at y dadleuon a’r 
pleidleisio yn y Senedd.
Trwy gymryd rhan mewn democratiaeth, yr ydym yn codi ein 
gobeithion am well Ewrop a gwell dyfodol. Mae’r Undeb Ewropeaidd 
wedi ymrwymo i gyfiawnder, heddwch, cydsafiad, ac urddas dynol. 
Mae eglwysi yn rhannu’r gwerthoedd hyn ac yn credu bod agweddau 
economaidd, cymdeithasol, ysbrydol ac ecolegol ein bywydau wedi 
eu rhyngblethu ac na ellir eu trin ar eu pennau eu hunain. Mae 
pryderon a rennir yn cysylltu ein bywydau ar draws pob math o 
ffin. Mae’r argyfwng ecolegol byd-eang, trafferthion economaidd a 
diweithdra, dyfodiad ffoaduriaid a thwf cenedlaetholdeb oll yn ail-
lunio bywyd yn Ewrop yn ddramatig heddiw.
Bydd pleidleiswyr yng Nghymru yn ymboeni am y broses o adael 
yr UE a gychwynnwyd gan y bleidlais yn y refferendwm i adael ar 
23 Mehefin 2016. Fodd bynnag, fel eglwysi Cristnogol rydym yn 
rhannu llawer o bryderon gyda’n cyd-Gristnogion ar draws yr UE  a 
dylai’r rhain hefyd ddylanwadu ar ein pleidleisiau, Ymysg y pynciau 
sydd fwyaf o bwys i’r eglwysi yn Ewrop heddiw mae mudo a lloches, 
newid hinsawdd a datblygu cynaliadwy, y model cymdeithasol 
Ewropeaidd a dyfodol gwaith, llywodraethiant economaidd, hawliau 
dynol a rhyddid crefyddol, a rôl Ewrop yn y byd.

YR UNDEB EWROPEAIDD: 
ARDAL O WERTHOEDD SY’N CAEL EU RHANNU   

Mae urddas dynol, cyfiawnder, rhyddid, heddwch a chymod, 
goddefgarwch a chydsafiad yn werthoedd creiddiol sydd wrth galon 
y prosiect Ewropeaidd. Mae eglwysi wedi ymrwymo i weithio dros 
well Ewrop ac y mae’r rhai yn yr Undeb Ewropeaidd yn cefnogi ei 
sefydliadau er mwyn arddel gwerthoedd a rennir a lles pawb. Maent 
yn ceisio codi pontydd, goresgyn rhaniadau hanesyddol a chynyddu 
ymdeimlad o gyfrifoldeb i’r byd. Yn wyneb gwrthdaro, gelwir arnom 
i fod yn gyfryngwyr cymod ac i frwydro yn erbyn gorthrwm. 

Yn 2001, cymerodd eglwysi yn Ewrop gam mentrus ar y cyd gan 
gyhoeddi’n ddiamwys gefnogaeth yn y Charta Œcumenica i ddod 
ag Ewrop yn agosach at ei gilydd. Y tu mewn neu y tu allan i’r 
UE, yr ydym yn parhau i ymateb i’r alwad hon trwy weithio gyda’n 
haelodau a’n partneriaid ar faterion sydd o bwys i ni oll, gan 
gynnwys deialog gyda’r Undeb Ewropeaidd.

Mae Cynhadledd yr Eglwysi Ewropeaidd a Chomisiwn yr 
Eglwysi dros Fudwyr yn Ewrop yn dychmygu Ewrop lle mae 
pobl yn cyfarfod ac yn parchu ei gilydd. Mae deall ein gilydd fel 
Cristnogion yn gosod cyfiawnder, heddwch, cydsafiad, ac urddas 
dynol wrth galon popeth a wnawn. Gyda’n gilydd, rydym eisiau 
creu Ewrop ddiogel, gymdeithasol gyfiawn ac agored. Yr ydym 
yn gobeithio am yr un ymrwymiad o du’r rhai sy’n llunio dyfodol 
Ewrop.

AM SENEDD EWROP 

Senedd Ewrop yw offeryn allweddol democratiaeth 
gynrychioliadol a chyfranogol yn yr UE. Trwy ethol Aelodau 
Senedd Ewrop, mae dinasyddion yn cyfrannu eu llais ac yn 
cymryd rhan yng nghyfarwyddo ac arolygu’r Undeb Ewropeaidd 
yn gyhoeddus. Mae’r senedd yn chwarae rhan bwysig ym mywyd 
yr Undeb Ewropeaidd. Mae ganddi bwerau deddfwriaethol ac 
awdurdod cyllidebol, ac y mae’n bwrw golwg ddemocrataidd a 
gwleidyddol dros y Comisiwn Ewropeaidd a sefydliadau eraill yr 
Undeb Ewropeaidd. 

AR SAIL EIN FFYDD GRISTNOGOL, YR YDYM YN GWEITHIO TUAG 
AT EWROP DDYNGAROL, GYMDEITHASOL GYDWYBODOL, LLE’R 
ARDDELIR HAWLIAU DYNOL A GWERTHOEDD SYLFAENOL 
HEDDWCH, CYFIAWNDER, RHYDDID, GODDEFGARWCH, 
CYFRANOGI A CHYDSAFIAD. 
   - CHARTA ŒCUMENICA

LANSIODD SENEDD EWROP LWYFAN MEWN 24 IAITH I 
HELPU I DDWYN POBL I MEWN A CHAEL MWY I BLEIDLEISIO 
YN YR ETHOLIADAU SYDD AR Y GORWEL. EWCH AT 
THISTIMEIMVOTING.EU I DDEALL MWY. 

DYFODOL YR 
UNDEB EWROPEAIDD  

Mae seddi yn Senedd Ewrop yn cael eu dyrannu yn ôl poblogaeth 
yr Aelod-Wladwriaeth, yn amrywio o chwech i 96 ASE i bob gwlad. 
73 ASE sydd gan y DU. Tra cynhelir etholiadau ar linellau pleidiau 
gwleidyddol cenedlaethol, mae’r rhan fwyaf o gynrychiolwyr 
etholedig yn penderfynu cymryd rhan mewn grwpiau rhyng-
genedlaethol gydag eraill sydd o’r un farn. Am fwy o wybodaeth 
am y senedd, gallwch fynd at 

EIN PRYDERON  

Fel gyda Christnogion unigol, mae gan eglwysi safbwyntiau a 
phryderon i’r sawl sy’n gwneud penderfyniadau gwleidyddol a’r 
sawl sy’n ceisio swyddi gwleidyddol. Yn ôl Cytundeb Lisbon 
(Erthygl 17, TFEU) dylai’r UE - gan gynnwys Senedd Ewrop - 
gynnal deialog agored, dryloyw a rheolaidd gydag eglwysi a 
chymunedau crefyddol, gan gydnabod eu cyfraniad penodol. Sail 
yr hyn sydd o bwys i eglwysi yw parch at urddas dynol, bywyd o 
ryddid a chyfiawnder, ac ymrwymiad i barch, heddwch, rhannu a 
chydweithredu.

Ymdrinnir â’r materion hyn yn y testun a ganlyn. 

http://www.europarl.europa.eu/portal/en

Ffurfiwyd yr Undeb Ewropeaidd fel cymuned oedd yn rhannu’r 
un gwerthoedd o’i gychwyn cyntaf. Mae’r weledigaeth hon yn 
cael ei hymgorffori ymhellach yn erthyglau cyntaf y Cytundeb ar 
Weithrediad yr Undeb Ewropeaidd. Yn ddiweddar, fodd bynnag, bu’r 
ddelfryd o bwrpas cyffredin dan bwysau cynyddol. Mae peryglon 
poblyddiaeth ac eithafiaeth wleidyddol wedi cyrraedd lefelau nas 
gwelwyd o’r blaen yn hanes modern yr UE. Serch hynny, un o 
dasgau cyson yr Undeb yw peidio ag ymgilio oddi wrth y cyfrifoldeb 
o gadw delfryd y gwerthoedd cyffredin yn fyw. 

SUT Y BYDD YR UE YN CRYFHAU’R DDELFRYD O 
WERTHOEDD CYFFREDIN, O GOFIO PENDERFYNIAD Y DU I 
DYNNU ALLAN O’R UNDEB?

SUT Y BYDD YR UE YN CRYFHAU EI YMRWYMIAD I LES 
PAWB? 

SUT Y BYDD YR UE YN YMATEB I HERIAU’R TWF MEWN 
POBLYDDIAETH AC EITHAFIAETH WLEIDYDDOL? 



MUDO, FFOADURIAID A LLOCHES Y MODEL CYMDEITHASOL 
EWROPEAIDD A DYFODOL GWAITH 

NEWID HINSAWDD 
A DATBLYGU CYNALIADWY  

Mae mudo yn rhan annatod o hanes Ewrop ac y mae’n rhan bwysig 
o fywyd ar y cyfandir heddiw. Mae dinasyddion Ewropeaidd yn 
symud ar hyd a lled Ewrop, tra bod mudwyr a ffoaduriaid o fannau 
eraill yn cyrraedd i adeiladu bywydau newydd mewn cartref 
Ewropeaidd. Er bod heriau yn bodoli, y mae mudwyr yn cyfrannu 
at les economaidd Ewrop ac yn cyfoethogi ei chymdeithas sydd 
eisoes yn amrywiol.

Mae eglwysi yn pwysleisio rhoi pobl wrth galon pynciau yn 
ymwneud â llafur a chyflogaeth trwy amodau gwaith teg, 
gwarchodaeth gymdeithasol, a chynhwysedd. Mae llafur yn fwy 
na dim ond lles materol: mae’n gyfle hefyd i ffynnu, i wasanaethu 
cymdeithas, ac i ofalu dros y Cread. Dylai gwaith, ynghyd â llafur 
yn y cartref a chan wirfoddolwyr, roi’r grym i bobl gymryd rhan 
mewn cymdeithas hyd eithaf eu dyheadau a’u gallu. 

Mae’r heriau sy’n codi o’r argyfyngau economaidd diweddar, 
anghydraddoldeb ac anghyfiawnder economaidd sy’n bodoli yn 
awr, a  phroblemau ecolegol sy’n prysur waethygu, yn bynciau 
sy’n effeithio ar bob Ewropead. Mae’r ffydd Gristnogol yn galw 
arnom i ymdrin mewn ffordd radical â phatrymau defnyddio 
a chynhyrchu. Mae’r patrymau hyn yn arwain at fwy o alw ar 
adnoddau naturiol a dynol, ac yn codi cwestiwn ynghylch yr 
hyn sy’n ein digoni mewn bywyd. Er mwyn gwrthweithio newid 
hinsawdd, rhaid i ni newid y modd yr ydym yn byw fel unigolion 
a chymunedau.

SUT  Y BYDD YR UE YN ESTYN CROESO I’R SAWL SYDD 
ANGEN CYMORTH AC ANGEN CAEL EU GWARCHOD? 

SUT  Y BYDD YR UE YN DARGANFOD CYFLEOEDD 
MEWN MUDO, GAN GYNNWYS FFYRDD O YMATEB I 
BOBLOGAETHAU SY’N HENEIDDIO A BYLCHAU YN Y 
FARCHNAD LAFUR?

SUT  Y BYDD YR UE YN HYRWYDDO CYDSAFIAD MEWN 
POLISÏAU YN YMWNEUD Â MUDO? 

SUT  Y BYDD YR UE YN GWEITHREDU Y PILER HAWLIAU 
CYMDEITHASOL EWROPEAIDD AC YN GWARANTU EI FOD 
YN CAEL EI WREIDDIO YM MYWYD POB DINESYDD? 

 
SUT  Y BYDD YR UE YN GWRTHWEITHIO 

ANGHYDRADDOLDEB CYMDEITHASOL AC YN HYRWYDDO  
CYDRADDOLDEB RHWNG AELOD-WLADWRIAETHAU AC 
YNDDYNT? 

SUT  SUT Y BYDD YR UE YN GWARCHOD AMSER 
PREIFAT AC AMSER I DEULUOEDD RHAG GOFYNION 
DIGIDEIDDIO AC AMODAU GWAITH CYNYDDOL HYBLYG? 

SUT  Y BYDD YR UE YN LLEIHAU NWYON TŶ GWYDR 
I GWRDD Â THARGEDAU CYTUNDEB PARIS AR NEWID 
HINSAWDD?

SUT  Y BYDD YR UE YN ANRHYDEDDU CYFRIFOLDEB 
EWROP TUAG AT Y RHAI MWYAF BREGUS SY’N DIODDEF O 
GANLYNIAD I NEWID HINSAWDD? 

 
SUT  Y BYDD YR UE YN HYRWYDDO GWEITHREDU’R 

NODAU DATBLYGU CYNALIADWY, YN GWNEUD MWY 
I GYNHYRCHU YNNI ADNEWYDDOL, A HYRWYDDO 
ECONOMI SY’N CYNHYRCHU AC YN DEFNYDDIO YN 
GYNALIADWY? 

Nod yr Undeb Ewropeaidd yw gwella ansawdd bywyd i’w 
ddinasyddion. Mae eglwysi yn ymwneud yn gynyddol â’r modd y 
mae datblygu economaidd a therfynau ecolegol ein planed yn gyd-
gysylltiedig. Rhaid i lywodraethiant economaidd effeithiol weithio 
o’r safbwynt hwn a symud yn wastad tuag at Undeb sy’n talu sylw 
i’r byd naturiol sy’n ein cynnal ac yn gwneud popeth yn bosib. 

LLYWODRAETHIANT ECONOMAIDD
EWROPEAIDD  

Yr UE yw’r corff sy’n rhoi’r mwyaf o gymorth datblygu yn y byd. 
Er hynny, ni fydd talu am gymorth ar ei ben ei hun yn dileu tlodi 
byd-eang nac yn datrys yr argyfyngau sy’n golygu ei fod yn parhau.

EWROP YN Y BYD 

SUT  Y BYDD YR UE YN CYMRYD CAMAU TUAG AT 
ECONOMI SYDD YN CYDBWYSO FFYNIANT GYDAG 
YSTYRIAETHAU CYMDEITHASOL AC ECOLEGOL? 

SUT  SUT Y BYDD YR UE YN GWELLA TRYLOYWDER A 
THEGWCH CYFFREDINOL Y SECTOR BANCIO A CHYLLID? 

SUT  Y BYDD YR UE YN HYRWYDDO DILEU TLODI 
AC EITHRIO CYMDEITHASOL OCHR YN OCHR Â THWF 
ECONOMAIDD?

SUT  Y BYDD YR UE YN CYDGORDIO POLISÏAU 
DATBLYGU AC YN EU GWNEUD YN FWY EFFEITHIOL? 

SUT  Y BYDD YR UE YN CYFRANNU AT 
BARTNERIAETHAU BYD-EANG TEG SY’N CYFRANNU 
AT ROI URDDAS A GOBAITH I FYWYDAU POBL? 

SUT  Y BYDD YR UE YN YMATEB I ANGHENION 
Y MWYAF BREGUS YN UNIONGYRCHOL YN Y 
GWLEDYDD LLE MAENT YN BYW, YN HYRWYDDO 
CYNHYRCHU BWYD YN GYNALIADWY, AC YN 
CYRRAEDD Y NODAU DATBLYGU CYNALIADWY?

Mae eglwysi sy’n aelodau o CEE yn eiriol dros hyrwyddo a gwarchod 
hawliau dynol o’r safonau uchaf yn Ewrop a thu hwnt. Yr ydym yn 
rhoi sylw i nifer o bynciau penodol gan gynnwys rhyddid crefydd neu 
gred, deddfwriaeth yn erbyn camwahaniaethu, a datblygu adnoddau 
ar gyfer hyfforddi ac addysg mewn hawliau dynol.
 

* Dywed Erthygl 21 Siartr Hawliau Sylfaenol yr Undeb Ewropeaidd y: 
« Gwaherddir unrhyw gamwahaniaethu ar unrhyw sail megis rhyw, hil, lliw, 
tarddiad ethnig neu gymdeithasol, priodweddau genetig, iaith, crefydd neu 
gred, barn wleidyddol neu farn arall, aelodaeth o leiafrif cenedlaethol, eiddo, 
genedigaeth, anabledd, oedran neu gyfeiriadedd rhywiol. »

SUT  Y BYDDWCH YN GWNEUD YN SIŴR BOD YR 
UE YN HYRWYDDO AC YN PARCHU HAWLIAU DYNOL A 
RHYDDID CREFYDD NEU GRED? 

SUT  Y BYDDWCH YN CYFRANNU AT Y FRWYDR 
YN ERBYN CAMWAHANIAETHU, YN ENWEDIG FEL Y’I 
HAMLINELLIR YN SIARTR HAWLIAU SYLFAENOL YR 
UNDEB EWROPEAIDD?*

SUT  Y BYDDWCH YN GOFALU BOD YR UE YN PARCHU 
CYDRADDOLDEB RHWNG Y RHYWIAU?

EWROP FWY CYFARTAL 
A CHYNHWYSOL  BETH 

FEDRWCH CHI WNEUD?

Yr ydym yn annog pawb i fod yn rhan o’r etholiadau Ewropeaidd 
sydd ar y gorwel a chymryd rhan yn y ddadl am ddyfodol Ewrop. 
Dyma rai awgrymiadau am ffyrdd y gallwch CHI fod yn rhan o’r 
broses:

CADWCH MEWN COF 
WERTHOEDD CRISTNOGOL 
HEDDWCH, CYFIAWNDER, 
URDDAS DYNOL A 
CHYNALIADWYEDD WRTH I 
CHI BLEIDLEISIO.

DILYNWCH YR YMGEISWYR 
A’U PLEIDIAU AC YMWNEUD 
Â HWY AR Y CYFRYNGAU 
CYMDEITHASOL.

DYSGWCH FWY AM 
SAFBWYNT EICH EGLWYS CHI 
AR BYNCIAU ALLWEDDOL. 
HYRWYDDWCH DRAFODAETH 
A DIGWYDDIADAU’N 
YMWNEUD Â’R ETHOLIADAU 
YN EICH EGLWYS EICH HUN. 

DEWCH I WYBOD PWY 
YW EICH YMGEISWYR A’U 
PLEIDIAU CYN YR ETHOLIAD.  

ANOGWCH ERAILL, YN 
ENWEDIG POBL IFANC, I 
BLEIDLEISIO. GALLWCH 
WNEUD CAIS AM BLEIDLAIS 
BOST AR HTTPS://WWW.
YOURVOTEMATTERS.CO.UK/
HOW-DO-I-VOTE/VOTING-
BY-POST  

CYMERWCH RAN MEWN DADLEUON 
LLEOL. OS BWRIADWCH DREFNU 
CYFARFODYDD HYSTINGS NEU 
GYFARFOD ETHOLIADOL YNG 
NGHYMRU, RHOWCH WYBOD 
I NI TRWY GETHIN@CYTUN.
CYMRU ER MWYN I NI ALLU 
RHOI CYHOEDDUSRWYDD I’CH 
DIGWYDDIAD AR EIN 
GWEFAN.

ANOGWCH DDADL YSTYRLON. 
GWIRIWCH FFEITHIAU 
A DEFNYDDIWCH IAITH 
GYTBWYS, YN ENWEDIG AR Y 
CYFRYNGAU CYMDEITHASOL 
LLE GALL SYLWADAU 
LEDAENU’N SYDYN.

RHANNWCH EICH PRYDERON 
A’CH MEDDYLIAU GYDA’R 
YMGEISWYR. COFIWCH FOD POB 
CROESO I CHI DDEFNYDDIO’R 
YSTYRIAETHAU A’R CWESTIYNAU 
YN Y DAFLEN HON WRTH 
YMWNEUD Â’CH 
YMGEISWYR. 

09 10


